
O‘ZBEK MILLIY RAQS SAN’ATI QIZLARXONIM 

DO‘STMUHAMMEDOVA TIMSOLIDA 

 

Atkiyoyeva Ruxshona 

Farg‘ona Davlat unibersiteti San’atshunoslik fakulteti “Musiqa ta’limi” yo‘nalishi 

1-bosqich talabasi 

 

Annotatsiya: Ushbu maqolada raqqosa, O‘zbekiston xalq artisti,  “Go‘zal” raqs 

ansamblining yetakchi va tashkilotchilaridan biri bo‘lgan Qizlarxonim 

Do‘stmuhammedovaning samarali ijod yo‘li , qolaversa, o‘zbek milliy raqs san’atini 

yanada keng targ‘ib qilish yo‘lida qo‘shgan hissasi haqida fikr mulohazalar 

keltiriladi. Shuningdek, bugungi kunda ushbu profeesional raqqosaning nomini 

bardavom qilish maqsadida qilinayotgan sa’yi harakatlar atroflicha ko‘rib chiqiladi. 

Kalit so‘zlar: raqs, ritmika, milliy xoreografiya, “Tanovor”|, “Munojot”, 

“Mo‘g‘ulchai Segoh”, “Shashmaqom” 

 

Bugungi kunda nafaqat musiqa va teatr yo‘nalishiga, balki, xoreografiya janriga 

ham alohida e’tibor qaratilmoqda. O‘zbek milliy xoreografiya - raqs san’ati boshqa 

millat va davlat raqs san’atiga qaraganda chuqur ma’no va mazmunga egaligida, ritm 

va texnik harakat tomonlama murakkabligi hamda ijrochi tomonidan nafosat va 

ehtiyotkorlikni talab qilishi bilan farqlanadi. Qolaversa, o‘zbek raqslarining yuqori 

koeffitsiyenti raqsning kuchli tarbiyaviy ahamiyatga egaligini isbotlaydi. 

O‘zbek milliy raqs san’atini nafaqat O‘zbekiston bo‘ylab, balki, chet elda ham 

rivojlanib keng ildiz otishi uchun o‘z hissasini qo‘shgan fidokor va o‘z ishiga chin 

ko‘ngildan yondashib xizmat qilgan xoreograf (raqqosa)lar hurmat va e’tiborga 

loyiqdir. Bunga misol tariqasida O‘zbekiston xalq artisti, turli laureatlar sohibasi, 

professional xoreograf (raqqosa) Qizlarxonim Do‘stmuhammedovadir. 

Qizlarxonim Do‘stmuhammedova 1946-yil 25-noyabrda Toshkentda tavallud 

topadi. Musiqaga bo‘lgan qiziqish unda erta bolalik davridan boshlangan. Dastlab 

1965-yilda Toshkent davlat universitetini keyinchalik, 1977-yilda Toshkent teatr va 

rassomchilik san’ati instituti (hozirgi san’at va madaniyat instituti)ni tamomlagan.  

Mehnat faoliyatini 1965-yilda Munavvar Qori Yoqubov nomidagi O‘zbek davlat 

filarmoniyasi balet solisti sifatida boshlagan va 1986- yilga qadar faoliyat olib borgan. 

Keyinroq “O‘zbekiston” teatr-studiyasi solisti (1989-1991), Toshkent davlat 

madaniyat instituti Xalq musiqasi kafedrasi o‘qituvchisi (1991-1995), Xalqaro “Oltin 

me’ros” xayriya jamg‘armasi qoshidagi milliy mumtoz raqs dastasining bosh badiiy 

rahbari  (1999-2005)  faoliyatini yuritgan. 

Qizlarxon Do‘stmuhammedova lirik raqqosa, raqslari nafis va jozibali 

harakatlarga boyligi bilan ajralib turadi.  “Go‘zal”, “Tong malikasi”, “Go‘zal tong”, 

“Intizor”, “Buxoro yulduzi”, “Sevgi taronasi”, “Nozli” kabi zamonaviy, shuningdek 

“Munojot”, “Tanovor”, “Mo‘g‘ulchai Segoh”, “Qora ko‘zim”, “Guluzorim”, “Savti 

Miskin” kabi mumtoz raqslari xalq ichida ma’lum va mashhurdir.1 

Bundan tashqari professional raqqosa “Shoshmaqom” telefilmida qatnashgan 

(1972), “Tanovor” raqs ansambli (Sietl, AQSH)da o‘zbek raqslarini sahnalashtirgan. 

AQSH, Liviya, Fransiya , Tunis kabi mamlakatlarida gastrol safarlarida bo‘lgan va 

ularda faol ishtirok etgan. 

AQSHga ilk bor 1979-yilda Toshkent va Sietl shaharlari o‘rtasidagi 

birodarlashuv munosabatlarining bir yilligini nishonlash tantalarida ishtirok etish 

uchun kelgandim uchun kelgandim, - deydi u. O‘shanda “Munojot” raqsiga oshufta 

                                           
1 E.Saitova, N.Abraykulova. “Xoreografiya va raqs san’ati asoslari kitobi”. 

bo‘lib, uni o‘rganishni boshlagan amerikalik xoreograf Lourel Grey bilan tanishib 

qoladi va u bilan master klasslar almashadi. Amerikadagi ushbu gastrol chog‘ida 

konsert dasturi tashkillanadi va bunda Qizlarxonim Do‘stmuhammedova o‘z chiqishini 

namoyish etadi. Ijro repertuarida u “Tanovor”2 o‘zbek milliy raqsini inro etadi va 

ushbu raqs tadbir kulminatsiyasiga aylanadi. 

Do‘stmuhammedova ijodiga bag‘ishlab “Nafosat guldastasi” nomli film 

ishlangan (1985-yil). 1984-yilda “O‘zbekiston xalq artisti” mukofoti berilgan,  “El-

yurt hurmati ordeni” bilan 2000-yilda mukofotlangan.3 

Xulosa o‘rnida shuni aytish joizki, nafosat kuychisining ijod yo‘li samarali va 

sermazmun o‘tgan. Qizlarxonim Do‘stmuhammedova 2023-yil 25-mayda 77 yoshida 

vafot etdi. Uning shu kungacha qilgan mehnat-u , mashaqqatlari davlat tomonidan 

be’etibor qoldirilmadi. Vafot etganiga oz muddat bo‘lgan bo‘lsada u yashagan 

xonadon “uy muzeyi” sifatida o‘z faoliyatini boshladi. Bundan ko‘zlangan asosiy 

maqsad ijodkorning nomini bardavom etish va yoshlarga ibrat sifatida o‘rnak qilishdir. 

